
Uvod
Poštovani čitaoci!

Proteklih par mjeseci je obilježilo značajnije predstavljanje 
firmi članica Kantonalne privredne komore Tuzla na sajamskim 
manifestacijama. 

Već nekoliko godina, tradicionalno, u okviru Beogradskog sajma 
Komora je pozicionirana na zavidnom mjestu, ima obezbjeđen prostor 
za svoje članice na nekoliko značajnih sajamskih manifestacija i koristi 
tu privilegiju. Predstavljene su firme na sajmovima turizma i građevine 
a ubrzo poslije toga, upisan je i prvi nastup na Sajmu turizma u 
Sarajevu. U nastavku godine nas očekuju domaći sajmovi, počinjemo 
od Sajma turizma u Lukavcu pa preko Tuzle i Sajma kafe i čokolade te 
sajmova u Gradačcu, Modriči i Bihaću, nakon nekoliko godina pauze 
opet stižemo do Zenice…

Bilježimo značajne aktivnosti u firmama članicama. 
Delegacija Vlade FBiH bila je u Kreki, Iz Centralnog grijanja dd 

Tuzla javljaju da je rekonstrukcija tuzlanskog vrelovoda nužna zbog 
postojećih, ali i novih korisnika, GiKiL  najavljuje nova postrojenja i 
buduće projekte, Lukavac cement obilježava 50 godina postojanja, 
Novoj banci je dodijeljeno priznanje za najveći plasman kredita, 
Sisecam Soda Lukavac ostvaruje zavidne rezultate, MF MI-BOSPO je 
osnovala Mikrokreditno društvo...

U okviru posjete privredne delegacije iz Poljske, grupacije 
privrednika “Funduš Gornješleski”, Tuzli i Tuzlanskom kantonu, 
upriličena je i posjeta Kantonalnoj privrednoj komori Tuzla iz koje 
Poljoprivrednici upućuju apel i najavljuju proteste, poručuju: „Ako sve 
ostane kako je sada mi ćemo sigurno krenuti u restriktivne mjere“.

Sve pomenuto je u sjeni jačanja saradnje Komore i GIZ-a. 
Kantonalna privredna komora Tuzla sa GIZ-om počinje realizaciju 
dvogodišnjeg projekta „Unapređenje okvira za integraciju dualno 
organizovanog obrazovanja u Tuzlanskom kantonu“ koji za cilj ima 
unapređenje saradnje škola za srednje stručno obrazovanje i obuku 
i poslovnih subjekata u Tuzlanskom kantonu i sistemski pristup za 
uvođenje elemenata dualno organizovanog obrazovanja.

Dino Kalesić
gl. i odg. urednik

Saradnja Komore i GIZ-a...

Jačanje srednjeg stručnog obrazovanja 
u Tuzlanskom kantonu 
Realizacija projekta „Održivi ekonomski razvoj i promocija zapošljavanja u Bosni i Hercegovini“ 

U okviru aktivnosti vezanih za jačanje i razvoj obrazovanja i 
zapošljavanja na području Tuzlanskog kantona, Kantonalnu 
privrednu komoru Tuzla posjetila je delegacija Deutsche 
Gesellschaft für Internationale Zusammenarbeit (GIZ) GmbH i 
Odjela za saradnju u Ambasadi Švicarske. 

Razgovaralo se o projektu “Održivi ekonomski razvoj i 
promocija zapošljavanja u Bosni i Hercegovini“, kojeg 
sufinasiraju njemačko Savezno ministarstvo za ekonomsku 
saradnju i razvoj (BMZ) i Vlada Švicarske, a implementira GIZ, te 
je potpisan Memorandum o razumijevanju između Ministarstva 
obrazovanja i nauke Tuzlanskog kantona, Pedagoškog zavoda 
Tuzlanskog kantona i GIZ u okviru projektne komponente 
„Jačanje srednjeg stručnog obrazovanja i obuke“. 

Nedret Kikanović, Predsjednik Kantonalne privredne komore 
Tuzla predstavio je projekat “Unapređenje okvira za integraciju 
dualno organizovanog obrazovanja u Tuzlanskom kantonu” 
koji će Privredna komora implementirati putem lokalne 
subvencije u narednoj godini.

“Izražavam veliko zadovoljstvo na posjeti značajne 
delegacije i ukazanom povjerenju Komori kao partneru 
u projektu. Predstavili smo gostima naša dosadašnja 

iskustva kada je u pitanju obrazovanje kadrova i istakli 
neophodnost podizanja nivoa aktivnosti na unapređenju 
elemenata dualnog obrazovanja. Postavili smo visoke 
ciljeve, prije svega, ka unapređenju zakonskog okvira, 
provođenju obuka mentora u kompanijama i obuci master 
mentora, inoviranja Nastavnog plana i programa. Sve 
ovo upućuje na neophodnost i obavezu izuzetno visokog 
nivoa odgovornosti pri realizaciji aktivnosti u okviru 
ovog značajnog projekta. Svjesni smo velikog problema 
nedostatka radne snage i u Tuzlanskom kantonu, uvoza 
radne snage iz drugih zemalja i želimo omogućiti našim 
članicama da učestvuju u procesu obuke učenika te 
da kroz saradnji dva mjesta učenja škole i kompanije 
osiguraju kvalitetnu radnu snagu. Predstavili smo naše 
dosadašnje aktivnosti na ovom projektu, i poručili da ćemo 
maksimalno raditi na promociji projekta i aktivnosti i u 
narednom periodu”, istakao je Nedret Kikanović predsjednik 
Kantonalne privredne komore Tuzla. Gosti iz Deutsche 
Gesellschaft für Internationale Zusammenarbeit (GIZ) GmbH i 
Odjela za saradnju u Ambasadi Švicarske, uz zahvalnost na 
prijemu u Komori, izrazili su pozitivna očekivanja kada je u 
pitanju saradnja i uspješnost realizacije projekta.

Potpisan Memorandum o razumijevanju

Krajnji cilj zajedničke saradnje i aktivnosti GIZ-a, Ministarstva  
obrazovanja i nauke Tuzlanskog kantona i Pedagoškog zavoda 

Tuzlanskog kantona je poboljšanje zapošljivosti učenika nakon 
završene srednje škole. Potpisnici Memoranduma izrazili su 
odlučnost da udruže snage kako bi unaprijedili srednje stručno 
obrazovanje i obuku u Tuzlanskom kantonu s ciljem jačanja 
dualno organizovanog obrazovanja. Također, istaknuta je 
važnost prilagođavanja i modernizacije obrazovnih programa 
kako bi odgovorili na brze promjene u privredi, a posebno u 
kontekstu sve značajnije zelene i digitalne transformacije.

Da je učinjen značajan korak naprijed ka unapređenju praktične 
nastave,  istakao je i mnistar obrazovanja i nauke Ahmed 
Omerović. „Kao Vlada TK kroz naše mjere javne politike i 
kao Ministarstvo obrazovanja i nauke uložili smo značajne 
napore da unaprijedimo praktičnu nastavu u obrazovnom 
sistemu u Tuzlanskom kantonu. Prošle  godine smo 

provodili niz aktivnosti, a javnost će se sjetiti da smo sa 
Radio-televizijom Tuzlanskog kantona provodili kampanju 
s ciljem promocije stručnih zanimanja. Ove godine idemo 
korak dalje. Donijeli smo Pravilnik o praktičnoj nastavi 
čime trebamo konačno omogućiti da nastava bude 
kvalitetnija, a i da bude plaćena. Također, kao Vlada smo 
osigurali sredstva u budžetu za plaćanje zdravstvenu i PIO 
osiguranja učenicima koji su na praksi”, kazao je ministar 
Omerović.

Švicarska ima dugogodišnju posvećenost podršci tehničkom 
i stručnom obrazovanju i obuci (TVET) širom svijeta, 
prepoznajući njegov značaj u promovisanju ekonomskog 
razvoja i socijalne kohezije. Kako je navela Chantal Felder, 
Zamjenica direktora za saradnju u Ambasadi Švicarske, 
ovo opredjeljenje se proširuje na zemlje kao što je Bosna i 
Hercegovina, gdje postoji značajna i dugoročna posvećenost 
TVET-u kao važnom dijelu programa saradnje sa BiH,  gdje se 
blisko sarađuje sa našim domaćim i međunarodnim partnerima. 
„Neusklađenost vještina između TVET sistema i tržišta 
rada stvara poteškoće u prelasku iz svijeta obrazovanja 
u svijet rada i doprinosi visokoj nezaposlenosti mladih. 
Kao rezultat toga, TVET ima lošu reputaciju u BiH, često 
pripremajući mlade ljude za niskokvalifikovane poslove 
koji su loše plaćeni i ne pružaju perspektivu za dalji rast i 

razvoj, što dovodi do dalje socijalne isključenosti. Vjerujem 
da je TVET ključan u pružanju mogućnosti obuke mladim 
ljudima, kako dječacima tako i djevojčicama, kako bi stekli 
relevantne vještine“, kazala je Felder.

Daniel Bagwitz direktor GIZ-a u BiH i Crnoj Gori iskazao je 
zadovoljstvo da je Tuzlanski kanton prepoznao važnost i 
značaj jačanja stručnog obrazovanja i želju za daljim razvojem 
u pravcu dualno organizovanog obrazovanja. „GIZ već 
sarađuje sa kompanijama u Tuzlanskom kantonu i raduje 
nas činjenica da započinjemo saradnju sa obrazovnim 
institucijama kao i sa Kantonalnom privrednom komorom 
Tuzla. Dualno organizovano obrazovanje stvara put za 
efikasniju saradnju škola i privrednog sektora, doprinosi 
stvaranju visoko obučenog kadra koji se lakše nosi sa 
izazovima na tržištu rada i u konačnici direktno utiče 
na povećanje konkurentnosti jedne države“, naglasio je 
Bagwitz.

U okviru predviđenih aktivnosti vezanih za projekat i 
potpisivanje Memoranduma, upriličene su posjete Mješovitoj 
srednjoj mašinskoj školi u Tuzli i Institutu za zavarivanje Tuzla.

D.K.

Početak realizacije projekta „Unapređenje okvira za integraciju 
dualno organizovanog obrazovanja u Tuzlanskom kantonu“

Kantonalna privredna komora Tuzla sa GIZ-om počinje 
realizaciju dvogodišnjeg projekta „Unaprjeđenje okvira 
za integraciju dualno organizovanog obrazovanja u 
Tuzlanskom kantonu“ koji za cilj ima unaprjeđenje saradnje 
škola za srednje stručno obrazovanje i obuku i poslovnih 
subjekata u Tuzlanskom kantonu i sistemski pristup za 
uvođenje elemenata dualno organizovanog obrazovanja. 
Partneri realizacije projekta su Ministarstvo obrazovanja i 

nauke, Ministarstvo privrede, Pedagoški zavod, stručne škole, kompanije i Komora koja predstavlja kompanije i tržište rada. 
Komora će kroz projektne aktivnosti raditi na sistemskom unaprjeđenju srednjeg stručnog obrazovanja, posebno u oblastima 
unaprjeđenja zakonodavnog okvira koji tretira obavljanje praktične nastave u poslovnim subjektima, razvoju kooperacijskih 
modela između škola i privrednih subjekata, što uključuje unaprjeđenje nastavnog plana i programa (NPP), razvoj programa 
za obuku mentora u kompanijama, te obuku 30 mentora u kompanijama u kojima se obavlja praktična nastava. Projekat će 
kroz promotivne aktivnosti raditi na podizanju svijesti o značaju obavljanja praktične nastave u privrednim subjektima, značaju 
mentorstva i podizanju kvaliteta srednjeg stručnog obrazovanja kroz intenzivniju saradnju između škola i kompanija. Projekat 
„Održivi ekonomski razvoj i promocija zapošljavanja u Bosni i Hercegovini“ (SEDEP) čiji je cilj poboljšanje stanja zapošljavanja  
i jačanje privatnog sektora u Bosni i Hercegovini, fokusirajući se na zelenu ekonomsku  i digitalnu transformaciju sufinansiraju 
Ministarstvo za ekonomsku saradnju i razvoj Savezne Republike Njemačke (BMZ) i Vlada Švicarske a provodi Deutche 
Gesellschaft für Internationale Zusammenarbeit (GIZ) GmbH.  Cilj projektne komponente „Jačanje srednjeg stručnog obrazovanja 
i obuke“ (SVET) jeste jačanje sistema stručnog obrazovanja s fokusom na dualno organizovano stručno obrazovanje. Krajnji cilj 
zajedničke saradnje i aktivnosti GIZ-a, Ministarstva  obrazovanja i nauke Tuzlanskog kantona i Pedagoškog zavoda Tuzlanskog 
kanotna, škola, privrede i ostalih aktera je poboljšanje zapošljivosti učenika nakon završene srednje škole.

Pozivamo sve zainteresovane firme i škole, koje žele uzeti učešće, da nas kontaktiraju putem e-mail adrese edina@kpktz.ba .

Pripremila: Edina Kurtić  

Međunarodna saradnja...

Privredna delegacija iz Poljske u Komori
Komoru posjetili predstavnici grupacije privrednika “Funduš Gornješleski” (Fundusz 
Górnośląski) 

U okviru posjete privredne delegacije iz Poljske, grupacije privrednika “Funduš Gornješleski”, Tuzli i Tuzlanskom kantonu, 
upriličena je i posjeta Kantonalnoj privrednoj komori Tuzla. Uvažene goste iz Poljske predvođene njihovim poslovnim partnerom 
Borisom Milićem direktorom i vlasnikom preduzeća “Rifamm” doo Lukavac, primio je u prvu posjetu predsjednik Komore Nedret 
Kikanović sa saradnicima. Bila je ovo prilika da se uvaženim gostima približe pojedinosti vezane za privrednu strukturu Tuzlanskog 
kantona, da se predoče ključni privredni sektori, privredni potencijali. Razgovaralo se i o vanjskotrgovinskoj saradnji sa Poljskom.

“Veliko nam je zadovoljstvo primiti u posjetu Komori Bartolomeja Babušku predsjednika poljske privredne grupacije i 
njegove saradnike. Prezentovali smo uvaženim gostima privredu, privredna kretanja na području Tuzlanskog kantona, 
otvorili smo i teme o mogućnostima saradnje u narednom periodu. Razgovarali smo o tome kako unaprijediti saradnju 
i podići je na nivo koji realno zadovoljava obje strane a smatramo da za to postoji veliki prostor. Našim gostima smo 
predočili stanje u našoj privredi te podatke o razmjeni sa Poljskom. U toku prošle godine smo izvezli u Poljsku 62 miliona 
KM uglavnom robe iz oblasti hemijske, drvne i industrije plastičnih proizvoda. Istovremeno, uvezli smo 84 miliona KM 
stakla, mašina, kotlova, namještaja. Pojasnili smo da je Tuzlanski kanton i energetski centar, da postoje mogućnosti 
za razmjenu u metalnoj industriji, industriji plastike, tekstila i namještaja i brojnim drugim granama”, rekao je Nedret 
Kikanović predsjednik Kantonalne privredne komore Tuzla. 

Kako su istakli gosti iz Poljske, već postoje određene privredne saradnje na području Tuzlanskog kantona i grupacije privrednika 
“Funduš Gornješleski”. Upravo temeljem zadovoljstva dosadašnjim učinkom te spoznajama o realnim mogućnostima i kvalitetu 
privrede Tuzlanskog kantona, stava su da je potrebno tu saradnju unaprijediti, podići na viši nivo i otvoriti nove tokove poslovanja. 
“Mi imamo bogata iskustva i povlačimo izuzetno velika sredstva iz EU fondova. Imamo tradiciju, iskustvo, infrastrukturu, 
znanje i bilo bi dobro da zajednički sve to koristimo  i nastavimo sa povlačenjem sredstava iz fondova koji nam se nude. 
Da zajednički napravimo i realizujemo projekte, na obostrano zadovoljstvo. S tim u vezi bih predložio da se posvetimo 
konkretnim zadacima, da počnemo pripremu B2B susreta koji će omogućiti privrednicima nove kontakte, saradnju i 
kvalitetnije poslovne iskorake. Smatramo da je potrebno što prije organizovati susret privrednika grupacije “Funduš 
Gornješleski” i privrednika sa područja Tuzlanskog kantona, ili kod nas u Katowicama ili ovdje u Tuzli. Sagledali smo 
stanje, dobili smo konkretne i korisne informacije i smatamo da postoje realne pretpostavke za povećanje i izvoza i 
uvoza”, konkretan je bio Bartolomej Babuška (Bartłomiej Babuśka) predsjednik poljske privredne grupacije “Funduš Gornješleski” 
(Fundusz Górnośląski).

“Naša misija i jeste da povezujemo privrednike raznih regija sa privrednicima i firmama koje su članice Kantonalne 
privredne komore Tuzla. Smatram da je dobar prijedlog da se organizuju B2B susreti, da treba ubrzano raditi na realizaciji 
tog prijedloga i da je neophodno napraviti kvalitetnu pripremu kako bi susreti bili korisni za privrednike na obje strane i 
u bliskoj budućnosti rezultirali kvalitetnom saradnjom”, zaključio je predsjednik Kikanović.

D.K.

Iz Udruženja za poljoprivredu i prehrambenu industriju...

Poljoprivrednici upućuju apel i 
najavljuju proteste
„Ako sve ostane kako je sada mi ćemo sigurno krenuti u restriktivne mjere“ 

Proizvođači mlijeka i hrane iz Tuzlanskog kantona održali su 
sjednicu Udruženja za poljoprivredu i prehrambenu industriju 
Kantonalne privredne komore Tuzla. 

Uputili su sa sjednice apel Vladi FBiH da je nedopustivo 
kašnjenje poticaja za poljoprivredu. Iako je vrijeme za proljetnu 
sjetvu, poticaje nisu dobili ni za zadnji kvartal prošle godine. 
Fedahija Hrnjić iz Sapne bavi se uzgojem muznih krava, ovaca 
i proizvodnjom žitarica. Zbog kašnjenja poticaja proizvodnja 
svih poljoprivrednih kultura je u značajnom padu. „Ljudi 
odustaju od proizvodnje mlijeka. Gase se farme. Razlog je 
poskupljenje sjemena, koncentrata, svih repromaterijala. 
Kako kupiti sve?“, pita se Hrnjić.

Halil Serdarević iz Kalesije dvije decenije se bavi 
poljoprivrednom proizvodnjom. Vlasnik je farme muznih krava 
koja broji 27 grla. „Ja imam proizvodnju i žitarica. Sijem 
27 hektara kukuruza. Nešto od toga ide u silažu, a nešto 
berem kao zreo kukuruz. Do sada je bilo tako, sada ćemo 
vidjeti. Rijetki proizvođači imaju sredstva za nabavku 
sjemena. Mi smo već šest mjeseci bez poticaja, zadnji 
kvartal iz prošle godine neće biti uplaćen prije maja. Kako 
kupiti sjemena, kako zasijati? Neko je kupio, neko će uzeti 
sjemena na veresiju u poljoprivrednim apotekama. Tako 
se dovijamo“, kaže Serdarević.

Poseban problem im predstavlja nova strategija razvoja 
poljoprivrede po uzoru na zemlje EU za koju smatraju da će 
ugasiti male proizvođače. Nova strategija još uvijek nije prošla 
parlamentarnu proceduru, iako se po njoj prave programi 
raspodjele sredstava, programi sjetve, proizvodnje mlijeka. 
„Strategija je usvojena na Vladi FBiH. Očekuje se da ide na 
federalni parlament i Dom naroda. Na žalost sjednica još 
nije zakazana. Bez usvajanja strategije, nema programa, 
nema pravilnika. Mi smo sada zakočeni. Federalni program 
blokira kantone koji ne mogu donijeti svoje programe dok 
se ne usvoji na nivou Federacije. Federalni parlamen je 
neodgovoran prema nama koji se bavimo poljoprivredom“, 
ističe Eldin Glibanović, predsjednik Udruženja proizvođača 

mlijeka TK.

Ukoliko Strategija uskoro i bude usvojena, ona će, kažu, biti 
loša za manje proizvođače.

„Mi smo pokušali u nekoliko navrata da sugerišemo i 
pokažemo da to nije dobro, prije svega razmišljajući o 
TK jer imamo veliki broj manjih proizvođača koji se tu ne 
uklapaju jer prema ovoj Strategiji fizička lica će nestati u 
proizvodnji“, rekao je Suad Selimović, sekretar Udruženja za 
poljoprivredu pri Kantonalnoj privrednoj komori Tuzla.

Poljoprivrednici iz Tuzlanskog kantona su kazali na sjednici da 
je zbog istih problema jesenska sjetva značajno umanjena, a i 
proljetna koja je na pragu imat će iste probleme.

„Mi ćemo zajedno sa ostalim kantonima sjesti i razgovarati, 
u sve ćemo uključiti i udruženja sa nivoa FBiH, ako sve 
ostane kako je sada mi ćemo sigurno krenuti u restriktivne 
mjere“, zaključuje Glibanović.

Tuzlanski kanton ima oko 1.350 mljekara koji su proizveli u 
prošloj godini oko 2 miliona litara mlijeka.

D.K.

Delegacija Vlade FBiH u Kreki...

Nikšić: Rudnik „Kreka“ na najbolji mogući 
način odgovorio na „pruženu ruku Vlade FBiH“
„Rudari daju sve od sebe, pojačali su proizvodnju i to je od velike važnosti za stabilizaciju 
elektroenergetskog sektora FBiH 

Delegacija Vlade Federacije BiH, koju predvode premijer FBiH 
Nermin Nikšić i federalni ministar energije, rudarstva i industrije 
Vedran Lakić, posjetila je Rudnik mrkog uglja „Kreka“, te 
lokalitet klizišta u Dubravi Donjoj kod Živinica i površinski kop 
„Šikulje“ RMU „Kreka“ u Lukavcu.

Premijer FBiH Nermin Nikšić istaknuo je da je rudnik „Kreka“ 
na najbolji mogući način odgovorio na “pruženu ruku Vlade 
FBiH”.

„Rudari zaista daju sve od sebe, pojačali su proizvodnju i 
to je od velike važnosti za stabilizaciju elektroenergetskog 
sektora Federacije BiH i kako bi zadržali svoj energetski 
suverenitet, te da ne bi od izvoznika električne energije 
postali uvoznik“, izjavio je Nikšić.

Podsjetio je da je prije dvije godine prijedlog tadašnje Vlade 
bio da se poveća cijena električne energije za 100 posto, pa je 
nakon intervencije u Parlamentu amandmanom to postavljeno 
na 50 posto, a zatim je sadašnja Vlada spustila na 20 posto.

„Mi smo prošle godine bili u situaciji da imamo mizerne 
količine električne energije za izvoz. Elektroprivreda je 
bila u situaciji da prodajom tih viškova može da utiče na 
cijene. Bez obzira na sve to, mi smo ove godine uspjeli 
da postavimo priču socijalnih cijena električne energije, a 
svako naredno povećanje će se desiti u skladu s tarifama. 
Mislim da je pošteno da oni koji žele više da troše da 
trebaju i da plate, dok će cijena ostati ista za one koji se 
zadržavaju na sadašnjoj potrošnji. Sve će to ljudi najbolje 
vidjeti na svojim računima“, objasnio je premijer.

Dodao je da su dnevni troškovi saniranja klizišta u Dubravi 
Donjoj između 150.000 i 200.000 KM, zbog čega su se svi akteri 
saniranja i udružili u ovom projektu. Kako je kazao ministar 
Lakić, Ministarstvo je od prvog dana problema u Dubravama u 
komunikaciji s Elektroprivredom i rudnikom „Kreka“.

„Danas smo vidjeli da je sve organizovano na najbolji 
mogući način. Pored problema koje ovdje imaju, ovu 
rudari imaju visoki nivo proizvodnje koji raste iz dana u 
dan. Pružamo maksimalnu podršku našim rudarima i 
smatramo da je ovo jedini ispravan način na koji se trebaju 

voditi rudnici. Iz tog razloga će ovaj rudnik i u narednom 
periodu imati našu apsolutnu podršku“, izjavio je Lakić. 

Vršilac dužnosti direktora Elektroprivrede BiH Sanel Buljubašić 
istaknuo je da je rudnik „Kreka“ od početka ove situacije imao 
veliku podršku Elektroprivrede, nadležnog ministarstva i Vlade 
FBiH.

Istaknuo je da „rudari kada hoće, mogu napraviti čudo“ i oni to 
znaju, samo im treba podrška.

„Treba im podrška u mehanizaciji i modernizaciji opreme, 
a s druge strane Elektroprivredi BiH trebaju nove količine 
uglja. Posebno me raduje što je jutros ponovo krenula 
proizvodnja“, kazao je Buljubašić.

Kako je kazao v.d. direktora rudnika „Kreka“ Elnur Dizdarević, 
u skladu s uputama Feralnog rudarskog inspektora, rudnik 
„Kreka“ je proglasio vanredno stanje i pokrenuo mehanizaciju, 
kojm se u proteklih nekoliko dana od klizišta brane naselja.

„Uz pomoć teške mehanizacije uspjeli smo staviti klizište 
pod kontolu. Nadam se da ćemo u narednim danima 
sanirati nastalu štetu“, rekao je Dizdarević.

Biznis.ba

Iz Centralnog grijanja dd Tuzla...

Rekonstrukcija tuzlanskog vrelovoda nužna 
zbog postojećih, ali i novih korisnika
Vrelovod izgrađen prije 40-ak godina

Sistem centralnog daljinskog grijanja u Tuzli važi za jedan od 
najkvalitetnijih u državi. No, zbog zbog starosti regionalnog 
vrelovoda i ograničenosti kapaciteta u odnosu na rastuće 
potrebe, njegova rekonstrukcija jedan je od kapitalnih projekata 
gradske uprave. Budući da se radi o velikim novčanim 
ulaganjima, gradu je u realizaciji prve faze projekta trebala 
pomoć i Federalne vlade, jer na rješenju ovog problema treba 
početi raditi što prije, kako i postojeći korisnici centralnog 
grijanja ne bi ostali bez usluge. Trenutno je na sistem 
centralnog daljinskog grijanja u Tuzli spojeno oko 27.000 
korisnika i zagrijava se nešto više od dva miliona kvadratnih 
metara prostora u stambenim i poslovnim objektima. Da bi 
se zadržao postojeći kvalitet grijanja i povećao kapacitet 
regionalnog vrelovoda, koji vodi od Termoelektrane Tuzla, 
planirana je njegova rekonstrukcija i to u tri faze. Vlada FBiH 
će sa deset miliona maraka pomoći realizaciju prve faze.

“Tuzla to zaslužuje i trebao bi se naći jedan ovako 
značajan projekat u budžetu Federacije BiH. Nastojat 
ćemo energijski efikasne projekte i dalje zagovarati, a 
smatram da je ovo jedan od ključnih za Tuzlu i Tuzlanski 
kanton”, izjavio je Vedran Lakić, federalni ministar energije, 
rudarstva i industrije. Jer regionalni vrelovod je izgrađen još 
prije 40-ak godina.

“On je s jedne strane dosegao svoje projektne kapacitete, 
jer je glavnim projektom bilo predviđeno 220 megavata, 
a već imamo instaliranih preko 246, a s druge strane svi 
proizvođači ovakvih cijevi koje čine ove cjevovode daju 
garanciju na 30 godina, a one su tu već 40”, ističe Nermina 
Babajić, direktorica Centralnog grijanja Tuzla. Sva potrebna 
dokumentacija za rekonstrukciju vrelovoda već je spremna, 
a nakon što je sredinom marta Vlada Federacija dodijelila 
sredstva, raspisan je i tender za izvođača radova, koji bi 
mogao biti poznat već 12. aprila.

“Nadam se da nećemo imati žalbi u toku tenderske 
procedure i da ćemo u maju moći uvesti izvođača u 
radove, jer smo ograničeni rokom i početkom septembra 
moramo završiti, jer moramo uraditi i pripeme za početak 
iduće sezone grijanja”, kaže Zijad Lugavić, gradonačelnik 
Tuzle (SDP).

Rekonstrukcijom vrelovoda, odnosno povećanjem njegovog 
kapaciteta, otvara se mogućnost za pripajanje na sistem 
centralnog grijanja i većeg broja privatnih stambenih objekata. 
To je vrlo važno jer su oni veliki zagađivači zraka, a u Tuzli je 
godinama, zbog povećanih količina sumpordioksida i čvrstih 
čestica, zrak vrlo nezdrav, tvrde ekolozi.

“Primijetili smo ogromno interesovanje građana za 
priključenje na daljinsko grijanje. Zato je jako važno da 
imamo proširene kapacitete, da možemo širiti sistem 
daljinskog grijanja tamo gdje god je moguće”, navodi 
Džemila Agić, direktorica Centra za ekologiju i energiju Tuzla. 
Već krajem ovog mjeseca, Gradsko vijeće bi trebalo razmotriti 
i Odluku o širenju mreže toplifikacije.

“Decidno ćemo pokazati sve dodatne zone na koje 
ćemo moći širiti sistem centralnog daljinskog grijanja s 
postojećim kapacitetima, ali i s dodatnim kapacitetima 
koje ćemo dobiti nakon prve faze izgradnje magistalnog 
vrelovoda”, ističe Lugavić. Prva faza rekonstrukcije obuhvata 
kilometar i po regionalnog vrelovoda, a nakon okončanja cijelog 
projekta trebalo bi biti obuhvaćeno oko pet kilometara. Ukupna 
vrijednost sve tri faze projekta je oko 80 miliona maraka, rok 
za realizaciju oko deset godina i omogućit će pripajanje na 
toplovodnu mrežu oko 3.500 dodatnih domaćinstava.

akta.ba

Novosti iz firme GiKiL...

Nova postrojenja i budući projekti
Lukavačka firma unapređuje zaštitu okoliša 

Jedan od najvećih izvoznika u Bosni i Hercegovini, lukavačka firma GIKIL posljednjih godina intenzivirala je aktivnosti na zaštiti 
okoliša. Nedavno je u pogon pušteno postrojenje za prečišćavanje otpadnih voda, a do kraja godine planirana je realizacija 
još dva velika projekta s ciljem smanjenja zagađenja zraka. Ovo je važno, jer se u neposrednoj blizini GIKIL-a nalaze naselja, 
poljoprivredna zemljišta i prirodni vodotoci.

Puštanjem u rad postrojenja za biološko prečišćavanje tehnoloških otpadnih voda iz fabrike Koksara, GIKIL je emisije ispusta 
sa pogona biologija doveo u granične vrijednosti propisane federalnom uredbom o ispuštanju voda u prirodne recipijente. 
Postrojenje, vrijednosti 2 miliona maraka, urađeno je po najsavremenijim tehnologijama, a jedinstveno je u regiji. Radove je 
obavila domaća firma.

„Pročišćavanje otpadnih voda se vrši na savremenom i potpuno automatizovanom postrojenju koje se sastoji od pogona 
za biološki tretman, te pogona za tercijarnu obradu otpadne vode fizikalno-hemijskim putem gdje se u konačnici dobija 
pročišćena voda koja svojim kvalitetom i karakteristikama u potpunosti zadovoljava kriterije za ispust u otvoreni 
vodotok“, kaže Irdin Imamović, direktor firme “BORPLASTIKA EKO” d.o.o. Tuzla

Otpadne vode, koje nastaju u procesu koksovanja, toksične su za prirodu ukoliko bi se ispuštale bez obrade, prenosi BHRT. 

Do sad su se postizali rezultati na postojećem postrojenju koje je izrađeno po nekadašnjoj njemačkoj tehnologiji, ali zbog 
tehnološke zastarjelosti, te pojačanih zahtjeva za kvalitetom vode koja se ispušta u prirodne recipijente, to postrojenje moralo je 
se nadograditi i izvršiti dodatna optimizacija.“

„Od ukupno preuzetih obaveza okolinskom i vodnom dozvolom, GIKIL je do sada uspio realizirati gotovo 70 posto 
planiranih projekata. I pored ovih obaveza, radi se na projektima čiji je cilj zaštita okoliša, prvenstveno smanjenje 
zagađenja zraka“, poručuje Jasmin Pandurović, inžinjer tehnologije i magistar zaštite okoliša u GIKIL-u.

Do kraja godine, GIKIL planira instalirati mašinu za prihvat koksa sa sistemom za njegovo bezprašinsko pražnjenje. Ovaj i 
projekat instaliranja mašine za punjenje koksnih peći također će doprinijeti zaštiti okoliša.

„Radi se o savremenoj mašini gdje smatramo 
da ćemo, osim smanjenja emisije u zrak postići i 
određena tehničko-tehnološka poboljšanja, samu 
humanizaciju rada itd. Projekat je u završnoj fazi 
i fazi podešavanja i planiramo tu mašinu pustiti u 
rad u narednih nekoliko mjeseci“, - kaže Dževad 
Šehić zamjenik izvršnog direktora za proizvodno-
tehničke poslove u GIKIL-u

GIKIL je okolinsku dozvolu dobio prije dvije godine. Za 
ispunjavanje obaveza po tim dozvolama i projekte, koji 
se također tiču zaštite okoliša, ukupno je u protekle 
četiri godine uloženo oko 24 miliona maraka.

biznis.ba

Nastupi na sajmovima u regionu...

“Privreda TK” na sajmu turizma u Beogradu
Avantura počinje na sajmu turizma 

Pod sloganom „Avantura počinje ovde!“ na Beogradskom sajmu je u halama 1, 1A i 4 održana najznačajnija turistička manifestacija 
cijelog regiona jugoistočne Evrope i drugih dijelova svijeta. Međunarodni sajam turizma doživio je ove godine svoje 45 izdanje.

Priliku da predstave svoje ponude, usluge i proizvode, firme članice Udruženja za turizam, ugostiteljstvo i trgovinu 

Kantonalne privredne komore Tuzla, imale su kroz tradicionalnu zajedničku sajamsku postavku pod nazivom “Privreda 
TK” koju organizuje Komora Tuzla. Na štandu koji je bio pozicioniran u hali 2 predstavljeni su: JKP ‘’Pannonica’’ d.o.o. 
Tuzla, “MamaMia Origins Steak & Wine Restaurant” Tuzla, Hotel “Vidikovac” Divič - Zvornik, Hotel „Tehnograd“ 
Tuzla, Svadbeni salon “Ljubavna priča” Tuzla, “Cisp Italija” predstavništvo Tuzla, turističke agencije “Golden 
tours” Tuzla i “Transturist” Tuzla, Lukavački sajam turizma “List”, Gradačački sajam, Turistička organizacija grada 
Tuzla, Turistička zajednica Tuzlanskog kantona, „Cydonia“ Gradačac, “Ordinacija Balić” Tuzla, Restoran “Bardak” 
Đurđevik, “Cofi” Kalesija, “Guber” Tuzla, hotel “Terme Ozren” Bosansko Petrovo Selo, hotel “Senad od Bosne” 
Lukavac, hotel “Vertigos” Tuzla, UG “Aktivus” Tuzla, “Kupres Milch” Kupres. 

Bilježimo veliki broj poslovnih posjeta našem zajedničkom izlagačkom prosotoru. Značajne su posjete posjetilaca sajma kao i 
izlagača a “Privredu Tk” posjetili su u Beogradu i predstavnici nekoliko kantonalnih ministarstava, institucija, organizacija i firmi 
članica. 

Sajam je na svečanoj ceremoniji otvorio Aleksandar Vučić predsjednik Srbije. Poželio je izlagačima i gostima dobrodošlicu u 
Beograd i Srbiju, izrazio radost zbog podatka da u Srbiji raste broj turista za koje smatra da dolaze s idejom da su na lijepom, 
zanimljivom i bezbijednom mjestu. Zemlja partner je ove godine bila Grčka a na otvaranju se obratila i Olga Kefalogiani ministarka 
turizma Republike Grčke. „Prijateljstvo naša dva naroda ukorjenjeno je u zajedničkoj istoriji, kulturnim vezama, borbi za slobodu 
i našim težnjama za sigurnu budućnost. „Međunarodni sajam turizma je jedan od najznačajnijih turističkih događaja u 
našem regionu, globalni skup koji obezbjeđuje priliku da zemlje i učesnici ne samo promovišu svoju turističku ponudu, 
već i da komuniciraju, sarađuju, stvaraju partnerstva i grade jake odnose. A upravo je to suština turizma. Zahvalni smo 
za snažnu podršku našim prijateljima u Srbiji u daljem napredovanju turizma u Grčkoj i radujemo se tome da ih ugostimo 
u svim prelijepim dijelovima Grčke i ove godine. Vjerujem da Srbija i Grčka imaju zajedničku viziju budućnosti turizma“, 
rekla je Kefalogiani. 

Uz Huseina Memića ministra za turizam i još nekolicine ministara iz Vlade Srbije, svečanom otvaranju je prisustvovala i Marija 
Labović direktorka Turističke organizacije Srbije. Prvi put na Sajmu turizma nastupili su Kambodža, Ekvador, Sveta Lucija, Libija, 
a zemlje koje ponovo učestvuju su ostrva Indonezija, Kuba i Sao Tome i Principe. Popularne i omiljene destinacije kontinuirano 
prisutne na sajmu su Turska, Grčka, Crna Gora, Tunis, Bugarska, Slovenija, Bosna i Hercegovina, Hrvatska, Mađarska, Kamerun, 
Gabon, Namibija i Kipar. Sajam turizma je okupio više od 400 izlagača iz više od 27 zemalja a istovremeno se pod sloganom 
„Poslužite se“ u halama 2A i 2C, odvijao i 19. Međunarodni sajam ugostiteljske opreme HORECA koji je okupio brojne domaće i 
inostrane kompanije iz najrazličitijih oblasti u vezi sa ugostiteljskim djelatnostima koje svaku turističku ponudu dižu na viši nivo. 
Svi ovi aspekti zajedno čine ovu veliku manifestaciju na Beogradskom sajmu najvažnijim godišnjim događajem u promociji, 
razvoju i unaprjeđenju turističke industrije regiona.

Pripremio: Dino Kalesić

Nastupi na sajmovima u regionu...

“Privreda TK” na sajmu SEEBBE u Beogradu
Predstavljeno trinaest firmi članica Komore

U Beogradu je održan Međunarodni sajam građevinarstva 
“SEEBBE 2024”. Već niz godina je to najveći sajamski 
događaj u građevinskoj industriji u širem regionu. Ove godine, 
48. po redu sajam se održavao pod sloganom „Od vizije do 
stvarnosti“ a okupio je više od 500 izlagača iz 23 zemlje. Među 
njima, Tuzlanski kanton i Bosnu i Hercegovinu predstavljala 
je Kantonalna privredna komora Tuzla sa tradicionalnom 
zajedničkom postavkom pod nazivom “Privreda TK”. Još 
jedan uspješan nastup firmi iz oblasti građevinarstva sa 
područja Tuzlanskog kantona, uspostavljanje novih kontakta, 
razmjenu iskustva, ugovoranje novih poslova, predstavljanje 
svojih proizvoda i usluga, na zajedničkom izložbenom prostoru 
u Beogradu potpisuju firme članice Komore: “Tehnograd 
Company” Tuzla, “Tuzla kvarc”, “Tehna” Gračanica, 
“Radius” Gračanica, “Annoa” Tuzla, “Lović & CO” 
Lukavac, “Xella BH” Tuzla, “Yavuz” Srebrenik, “Wortmann 
Metal” Tinja, “Bosfor Stil” Živinice, “Herceg” Srebrenik, 
“Borplastika” Tuzla i  “Fibraworld” Gradačac.

Sajam je na svečanoj ceremoniji otvorio Goran Vesić ministar 
za građevinarstvo, saobraćaj i infrastrukturu. Istakao je da 
građevinarstvo ima veoma značajnu ulogu u razvoju ekonomije 
Srbije, da se svaki dinar koji se uloži u građevinarstvo 
multiplicira puta tri u bruto domaćem proizvodu. Podatak da je 
u Srbiji samo u nepuna četiri mjeseca ove godine izdato 30.000 
građevinskih dozvola, dovoljno govori da je građevinarstvo 
značajan zamajac razvoja zemlje, naveo je u obraćanju Vesić.

Ova izuzetno značajna sajamska manifestacija koja je jedna u 
nizu u realizaciji Beogradskog sajma a koju potpisuje Dejana 
Cahun koordinatorica sajma, trajala je četiri dana u halama 1, 
1A, 2, 3, 3A, 4 i na otvorenom prostoru. 

“Zadovoljni smo urađenim, posebno zadovoljstvo 
predstavlja činjenica da su izlagači iz godine u godinu sve 
zadovoljniji i da rastemo u svakom segmentu. Uspjeli smo 
i ove godine u realizaciji misije ovog sajma a to je da Sajam 
bude ključna platforma za susret stručnjaka, kompanija i 
entuzijasta građevinske industrije, da predstavi najnovije 
trendove, tehnologije i projekte u ovoj oblasti, da omogući 

prilike za poslovno umrežavanje i sklapanje poslovnih 
dogovora, razmjenu znanja i iskustava koja će oblikovati 
budućnost građevinske industrije. Izlagački program 
pokrivao je sve ključne segmente građevinske industrije 
– najnovije tehnologije u građevinarstvu (tehnološke 
inovacije u oblasti građevinske mehanizacije, alata 
i opreme), inovativne materijale (beton, čelik, drvo, 
plastiku i kompozitne materijale, sa fokusom na ekološki 
prihvatljivim materijalima i održivim građevinskim 
praksama), energetsku efikasnost i održivost (proizvodi 
i tehnologije koji doprinose energetskoj efikasnosti, 
smanjenju emisija CO2 i očuvanju resursa, što uključuje 
solarnu energiju, geotermalne sisteme, izolaciju, kao 
i pametne sisteme upravljanja energijom), istakla je 
Dejana Cahun koordinatorica projekta Međunarodni sajam 
građevinarstva “SEEBBE”.

Posjetioci i izlagači Međunarodnog sajma građevinarstva čiji 
je slogan “Od vizije do ostvarenja”, mogli su da upoznaju 
budućnost građevinske industrije kada je riječ o pametnim 
gradilištima, digitalizaciji ili održivim rješenjima. Na sajmu su 
predstavljeni najrazličitiji segmenti građevinske industrije, 
od istraživanja i projektovanja, preko izgradnje i održavanja 
objekata u visokogradnji, niskogradnji i hidrogradnji, do 
predstavljanja najsavremenijih materijala, građevinskih mašina, 
uređaja i alata. Dio Sajma građevinarstva bio je posvećen 
i opremanju enterijera, kao i promociji starih zanata koji su 
druga krajnost savremenim informacionim tehnologijama i 
modernom upravljanju projektima.

Pripremio: Dino Kalesić

Iz Udruženja za trgovinu, ugostiteljstvo i turizam...

“Privreda TK” na sajmu turizma u Sarajevu
Međunarodni sajam turizma Sarajevo Destination Festival 

U Sarajevu, u Centru “Skenderija” održan je Međunarodni 
sajam turizma “Sarajevo Destination Festival”. Bila je to izuzetna 
prilika za druženje turističkih radnika, razmjenu iskustava i 
ideja. Sajam je održan uz podršku Vlade i Ministarstva privrede 
Kantona Sarajevo, te u saradnji s Turističkom zajednicom KS 
i KJP Centar „Skenderija” d.o.o. Sarajevo a u okviru projekta 
Sarajevo Travel Fest. Ministarstvo je sredstvima od 880.000 
KM sufinasiralo realizaciju ovog projekta, koja su, između 
ostalog, podrazumijevala i adaptaciju sajamske dvorane, 
odnosno rekonstrukciju plafona u dvorani „Mirza Delibašić”, 
kao i nabavku itisona, crnog platna za uređenje dvorane, 
gradnju zavjesa, odnosno specijalnog platna za tribine, 
sanaciju dotrajalih toaleta, te nabavka tehničkih pomagala 
neophodnih za organizaciju sajmova, kao što su led displeji, 
led rasvjeta za dvoranu i D1 i D2, te brojači posjeta.

Haris Fazlagić predsjednik Turističke zajednice Kantona 
Sarajevo, izrazio je zadovoljstvo što je Turistička zajednica 
domaćin festivala koji je odlična prilika za prezentaciju 
turističkih atrakcija. “Mislim da ćemo sa ovim iskustvom iz 
ove godine biti još bolji sljedeće. Premašili smo granice 
regiona i Evrope, imamo ovdje predstavnike od Indonezije, 
Saudijske Arabije pa do još nekih prekookeanskih zemalja. 

Cilj je da stavimo Sarajevo na mapu i u cjelogodišnji 
turistički kalendar”, kazao je predsjednik Fazlagić na 
svečanom otvaranju Sajma.

Sarajevo Destination Festival by Sarajevo Travel Fest bio je 
mjesto okupljanja turističkih zajednica i cjelokupne turističke 
industrije u cilju promocije pojedinačnih turističkih destinacija 
zemalja regiona, Balkana i Evrope i svijeta. Promovisana je 
cjelogodišnja turistička ponuda svake od zemalja učesnica, 
te dat uvid u cjelokupne sadržaje pojedinih destinacija. 
Organizovane su pojedinačne promocije zemalja učesnica, 
kroz prezentacije, gastronomske, folklorne, muzičke i druge 
sadržaje. Organizator je pripremio i B2B interakcije kao mjesto 
povezivanja regionalnih turističkih partnera i organizacija, kao 
platformu za neposredno povezivanje turističkih agencija, 
kompanija i krajnjih korisnika – putnika. Sajam je bio obogaćen 
konferencijama i stručni predavanjima, edukacijama, panelima, 
prezentacijama.

Festival je okupio predstavnike vodećih turističkih agencija, 
kompanija i platformi za povezivanje turista iz država regiona, 
Evrope i cijelog svijeta, uključujući Bosnu i Hercegovinu, 
Hrvatsku, Srbiju, Crnu Goru, Italiju, Poljsku, Francusku, 
Mađarsku, Tunis, Saudijsku Arabiju i Indoneziju. Učestvovalo 
je više od 60 izlagača iz 15 država regije i svijeta. Tradicionalnu 
zajedničku postavku Kantonalne privredne komore Tuzla pod 
nazivom “Privreda TK” sačinjavale su firme, članice Komore: 
JKP ‘’Pannonica’’ d.o.o. Tuzla, “MamaMia Origins Steak & 
Wine Restaurant” Tuzla, Hotel “Vidikovac” Divič - Zvornik, 
Hotel „Tehnograd“ Tuzla, Svadbeni salon “Ljubavna priča” 
Tuzla, “Cisp Italija” predstavništvo Tuzla, turističke agencije 
“Golden tours” Tuzla i “Transturist” Tuzla, Lukavački sajam 
turizma “List”, Gradačački sajam, Turistička organizacija grada 
Tuzla, Turistička zajednica Tuzlanskog kantona, „Cydonia“ 
Gradačac, “Ordinacija Balić” Tuzla, Restoran “Bardak” 
Đurđevik, “Cofi” Kalesija, “Guber” Tuzla, hotel “Terme Ozren” 
Bosansko Petrovo Selo, hotel “Senad od Bosne” Lukavac, 
hotel “Vertigos” Tuzla, te od skora nove članice Komore UG 
“Aktivus” Tuzla, “Kupres Milch” Kupres, API Riznica pčelarstvo 
Handalić Živinice i banja iz Mađarske Harkány Gyógyfürdő Zrt.

Pripremio: Dino Kalesić

Sajamske manifestacije u BiH u 2024. godini...

Lukavac: Sajam “List 2024”, 8-10.5.
“LIST” uvršten među najznačajnije poslovne događaje / Sajmove u BiH za 2024. godinu. 
Vanjskotrgovinska/Spoljnotrgovinska komora Bosne i Hercegovine svake godine 
izrađuje ‘’Kalendar sajmova i manifestacija u Bosni i Hercegovini’’ koji pruža detaljan i 
hronološki pregled najznačajnijih poslovnih događaja u zemlji nudeći na jednome mjestu 
sve neophodne kontakte kao važan preduslov za direktan nastup potencijalnih izlagača, 
odnosno posjetu nekom sajamskom događaju, izložbi, konferenciji, kongresu ili drugoj 
promotivnoj aktivnosti. 22. Međunarodni sajam turizma i ekologije “LIST” će se održati u 
terminu od 8-10. maja 2024. godine u Lukavcu. Lukavački sajam je manifestacija koja se 
održava 22. godinu za redom. Kroz ovu manifestaciju se predstavilo više hiljada izlagača 
iz Srbije, Hrvatske, Italije, Njemačke, Turske, Crne Gore, Slovenije, Makedonije, Mađarske 
i Albanije. Mnogobrojni privredni subjekti, hoteli, turističke zajednice, turističke agencije, 
udruženja građana, fakulteti, škole, ambasade i ministarstva su kroz ovu manifestaciju 
predstavila svoj rad, proizvode i usluge širokoj publici. U cilju predstavljanja turističke 

ponude BiH i zemalja učesnica i ove godine će za posjetioce i izlagače biti organizovan bogat i zanimljiv stručni i zabavni 
program. Svi zainteresovani za učešće mogu se prijaviti na email: lukavacki_sajam@yahoo.de ili putem telefona 035/574 -700; 
063/391-827.

Tuzla: Sajam Kafe i Čokolade, 16-18.5.

Dragi prijatelji dobro došli na mjesto susreta čarobnih ukusa 
i mirisa. Pripremite se za susret sa bogatim aromama, 

primamljivim ukusima i izuzetnim teksturama koje vas očekuju 
na svakom uglu ovog očaravajućeg i jedinstvenog Sajma. 
Krenite sa nama na putovanje od baršunasto glatke tamne 
čokolade i kremastih mliječnih čokolada pa sve do robusnog 
espressa i delikatnog lattea, i sigurni smo da ćete pronaći 
nešto za sebe, nešto što će oduševiti svako nepce.

Sajam Kafe i Čokolade Tuzla - gdje je svaki trenutak slavlje 
jednostavnih životnih zadovoljstava.

Pridružite nam se u proslavi čarobnog spoja čokolade i kafe od 
16. do 18.5.2024.

Čekamo Vas!

UG “Aktivus” Tuzla

Gradačac: 51. sajam šljive od 28. do 31.8.
Manifestacija “Sajam šljive” u Gradačcu, 51. po redu, ove će godine biti održana od 
28. do 31. avgusta na lokaciji Sportske dvorane ‘’Skenderija’’ u Gradačcu. Kao i prošle 
ogodine, i na ovogodišnjem sajmu se očekuje blizu 300 izlagača iz Bosne i Hercegovine 
i regiona, isključivo iz sektora poljoprivrede i prehrambene industrije. Svoje mjesto su 
rezervisali, pored izlagača, partneri i mnogobrojni mediji koji su tradicionalno pokrovitelji 
ove manifestacije, te strane organizacije koje traže priliku da podrže i finansiraju domaće 
kompanije. Tokom sajma će biti organizovane razne konferencije, okrugli stolovi, te 
edukacije.

“Sajam šljive” je najstarija sajamska manifestacija u Bosni i Hercegovini, te je od 
strateškog značaja za Grad Gradačac i Bosnu i Hercegovinu. Sajam predstavlja priliku 

za umrežavanje, razmjenu iskustava i znanja između izlagača i posjetilaca, te čini platformu za uspostavljanje novih poslovnih 
prilika. Organizator sajma je “Visit Gradačac” - Turistička zajednica Gradačac a pokrovitelj sajma je Grad Gradačac.

Modriča: “Sajam privrede 2024” , 5-6.9.
“Sajam privrede Modriča 2024” je izuzetna prilika da svoje proizvode i usluge predstavite 
velikom broju poslovnih partnera i posjetilaca te da adekvatnom i ciljanom promocijom 
pridobijete nove klijente i ostvarite značajne poslovne kontakte. Izlaganje na Sajmu prilagodili 
smo različitim strukturama firmi i organizacija - od malih zanatsko-preduzetničkih radnji do 
velikih poslovnih kompanija iz svih branši. “Sajam privrede Modriča 2024” biće održan 5. i 6. 
septembra 2024 godine. Sajam privrede u Modriči organizuje se od 2010. godine i predstavlja 
najvažniju privrednu manifestaciju, koja ima tendenciju stalnog razvoja i prerastanja u tradiciju. 
Cilj osnivanja Sajma je razmjena novih tehnologija i znanja, povezivanje privrednika, udruženja 
i privrednih komora, kao i prezentacije novih proizvoda i usluga. Sajam okuplja subjekte iz 

svjeta privrede, malog preduzetništva, turizma, kao i poljoprivrede. Za dva dana, koliko traje sajamska manifestacija na Sajmu 
se predstavi preko 250 izlagača iz zemlje i regiona, na površini preko 6000 m² izložbenog prostora, a sajam posjeti preko 5000 
posjetilaca. Detaljnije informacije : www.raomd.org. Organizator Sajma: Razvojna agencija opštine Modriča.

Bihać: Sajam “EkoBis 2024”, 5-8.9.
Dvadeseti međunarodni sajam ekologije „EKOBIS“ 2024 bit će održan od 5. do 8. 
septembra u Bihaću. To će biti i zvanični povratak vrlo značajnog krajiškog sajma 
nakon što je od 2019. godine imao određene zastoje i prekide. U okviru sajma EKOBIS 
2024. bit će održan i 3. Međunarodni sajam turizma EKOTOUR, te 4. Međunarodni 
sajam obrta. Ovogodišnji sajam će pratiti teme zelenih tehnologija, energije i tranzicije, 
a održat će se pod motom “Zajedno bojimo budućnost”. -Generalni pokrovitelji bit 
će Vlada Ministarstvo privrede Unsko-sanskog kantona, suorganizator Grad Bihać, 

a podršku sajmu pružaju Ministarstvo vanjske trgovine i ekonomskih odnosa Bosne i Hercegovine, Federalno ministarstvo 
poljoprivrede, vodoprivrede i šumarstva, Agencija za vodno područje rijeke Save, Vanjskotrgovinska komora BiH i Privredna 
komora Federacije BiH – kazala je Feni predsjednica Privredne komore Unsko-sanskog kantona Sanela Sabljaković. Imajući u 
vidu značaj te manifestacije za Unsko-sanski kanton, državu i regiju, te 20. godinu njegovog održavanja, dodaje kako su svjesni 
da su ove godine planovi i očekivanja značajno veći nego inače. -Iz tih razloga Privredna komora USK, kao organizator sajma, je 
već započela sa određenim pripremnim aktivnostima. U izradi su promotivni i prijavni materijali, a uskoro će krenuti i intenzivnija 
marketinška kampanja. Naša želja i volja je da što ranijim pripremama organiziramo i realiziramo sajam koji će u svakom pogledu 
biti na još višem nivou od prethodno održanih – poručila je predsjednica Privredne komore USK Sanela Sabljaković.

Zenica: Sajam “ZEPS” od 1. do 5. oktobra
Nakon pet godina pauze, Zenica će ponovno biti domaćin jednog od najznačajnijih 
događaja u privrednom životu Bosne i Hercegovine – Zeničkog privrednog sajma, 
poznatog kao ZEPS. Sajam, koji je svoj početak imao još u ratnim godinama 90-ih, 
postao je simbol privrednog prosperiteta i razvoja regije. ZEPS kao najveći sajam 
međunarodnog karaktera u Bosni i Hercegovini i sa najdužom tradicijom, već treću 
deceniju privlači značajan broj domaćih i stranih izlagača. Omjer sudjelovanja 

domaćih izlagača je fascinantnih 55% naspram 45% stranih izlagača. Do sada je sajam okupio čak 12.122 izlagača uz 
impresivnu posjećenost od blizu 1,5 miliona posjetilaca čime je potvrđen njegov status ključnog događaja u Bosni i Hercegovini 
za unaprijeđenje ekonomskog rasta i razvoja i jačanja međunarodne ekonomske saradnje.

Obilježavajući trideset godina uspješnog djelovanja, ZEPS nastavlja s misijom promovisanja industrijskog razvoja, inovacija i 
poslovnog umrežavanja. Nebrojeni su primjeri u kojima su izlagači iskoristili upravo ZEPS za uspostavu poslovnih kontakata 
koji su kasnije rezultirali brojnim uspješnim projektima i poslovnim saradnjama. Uz stalni rast broja izlagača iz cijelog svijeta, sa 
prostorom od preko 20.000 m², u centru grada Zenice koja slovi za kičmu privrede i porektač razvoja cijele Bosne i Hercegovine, 
ZEPS se nametnuo kao centralno mjesto za proizvođače, kupce, zastupnike, trgovce, udruženja i investitore, željne stvaranja 
novih poslovnih mogućnosti. ZEPS je prilika za kompanije da promovišu svoje proizvode i usluge, da uspostave nove poslovne 
kontakte i da doprinesu ekonomskom razvoju regije. Očekuje se da će ovogodišnji ZEPS biti još veći i uspješniji nego prijašnji, 
te da će donijeti nove poslovne prilike i prosperitet zajednici. Zenica ponovno postaje epicentar privrednih dešavanja, dok ZEPS 
ostaje sinonim za inovaciju, poslovnu saradnju i napredak.

Pripremio: Dino Kalesić

Iz firmi članica Komore...

50 godina Lukavac cementa
Poznati po upotrebi alternativnih goriva - Svrstani među ekološki najprihvatljivije 
cementare u Evropi

Lukavac Cement, bh lider u proizvodnji i prodaji cementa, ove godine 
obilježava svoj veliki jubilej, 50 godina postojanja. Tokom 2024. u planu 
je niz aktivnosti povodom proslave pola stoljeća prve bh. cementare. 
Centralna rođendanska svečanost sa velikim koncertom iznenađenja 
održat će se 6. juna u gradu Lukavcu, tamo gdje je i počela ova priča 
o uspjehu. Godine 1969. na inicijativu tadašnje Fabrike sode Lukavac 
usvojen je investicioni program za gradnju Fabrike cementa Lukavac i 
to sa kapacitetom od 800 tona klinkera dnevno i godišnje proizvodnje 
u iznosu od 340.000 tona cementa. 1970. godine počela je njena 
izgradnja koja je završena 1974. Bio je to važan historijski trenutak za 
privredu Bosne i Hercegovine, jer prvi put na ovim prostorima otvoreno 
je industrijsko postrojenje za proizvodnju i prodaju neophodnog 
cementa, koje je od samog početka pokazalo svoje puno ekonomsko 
i društveno opravdanje.

“Važno je istaći da je naša cementara od osnivanja do danas uvijek imala pionirsku ulogu u korištenju zamjenskih 
sirovina i goriva. Već tada je izgrađena na čvrstim temeljima, te se u proteklih 50 godina uprkos izazovima, krizama 
i promjenama razvila u vodećeg proizvođača cementa i postala predvodnica pozitivnih promjena ne samo u Lukavcu 
i okolini, nego i u BiH i regionu. Najznačnija prekretnica desila se 2001. godine kada je austrijska kompanija Alas 
International Austria uspješno privatizirala fabriku i uložila u njenu modernizaciju i rekonstrukciju preko 250 miliona KM. 
Zahvaljujući savremenoj tehnologiji i inovacijama od 2012. postali smo poznati po upotrebi alternativnih goriva, što nas 
svrstava među ekološki najprihvatljivije cementare u Evropi“, kazao je Stjepan Kumrić, generalni direktor Lukavac Cementa. 
U decembru 2023. Lukavac Cement je ušao u novu eru poslovanja kao članica mađarske Talentis Group, koja planira zelene 
investicije u dalje povećanje udjela alternativnih goriva i kapaciteta proizvodnje, najnovije tehnologije, ali i plasman lukavačkog 
cementa na nova tržišta. 

„S ponosom i zadovoljstvom proslavljamo prvih 50 godina uspjeha Lukavac Cementa, a ogromna zasluga pripada našim 
bivšim i sadašnjim zaposlenicima, kao i vjernim kupcima, partnerima i sugrađanima. Upravo zato 6. juna u Lukavcu za 
sve pripremamo poseban rođendanski poklon, veliki večernji koncert na kojem će popularni i omiljeni bh. bendovi uz 
izvrsnu muziku ponuditi zabavu za sve generacije. U narednom periodu organizirat ćemo i druga rođendanska darivanja 
i dešavanja, a sve informacije će biti dostupne na našoj web stranici i društvenim mrežama“, dodao je Kumrić. Lukavac 
Cement na temeljima svoje prošlosti gradi dalju budućnost i nastavlja ići stazom uspjeha kao simbol za vrhunsko poslovanje, 
društvenu odgovornost i zaštitu okoliša.

Novoj banci priznanje za najveći 
plasman kredita
Djelovanje Nove banke usmjereno je na pružanje snažne kreditne podrške svim poslovnim 
subjektima – „Izbor najuspješnijih u privredi RS za 2023. godinu“ 

Privredna komora Republike Srpske, na tradicionalnoj manifestaciji „Izbor 
najuspješnijih u privredi Republike Srpske za 2023. godinu“, dodijelila je 
priznanja najuspješnijim privrednim društvima koja su ostvarila zapažene 
rezultate u poslovanju. Novoj banci AD Banja Luka dodijeljeno je posebno 
priznanje za najveći plasman kredita privredi Republike Srpske u 2023. 
godini, a uručeno je predsjedniku Uprave Siniši Adžiću. Snaga uspjeha 
Nove banke leži u partnerskim odnosima sa pravnim licima i građanima, 
koje godinama gradi kao najveća domaća banka. Poslujući odgovorno, 
ostvaruje značajne rezultate, štiteći kapital i interese korisnika, efikasno 
upravljajući likvidnošću i depozitima, što predstavlja dodatnu sigurnost i 
stabilnost za naše tržište. Djelovanje Nove banke usmjereno je na pružanje 
snažne kreditne podrške svim poslovnim subjektima koji imaju potencijal 
da unaprijede privredu. Sa oko 700 zaposlenih, pokazuje spremnost da 

raste zajedno sa svojim korisnicima i njihovim idejama, ali i da podrži one koji tek počinju.

MF MI-BOSPO osnovala Mikrokreditno društvo
Mikrokreditna fondacija MI-BOSPO, pionir u mikrokreditiranju žena 
u Bosni i Hercegovini osnovala je Mikrokreditno društvo MI-BOSPO. 
Vodeći se potrebama tržišta, te zahtjevima klijenata za sve većim 
iznosima kredita, iznosima preko 10.000 KM, potakla se ideja da 
Mikrokreditna fondacija MI-BOSPO Tuzla započne proces osnivanja 
mikrokreditnog društva.

“MI-BOSPO kontinuirano prati potrebe klijenata i tržišna kretanja. 
Jasno je da je inflacija, koja je izražena zadnjih godina, učinila 
da veliki broj naših klijenata ima potrebe za većim iznosima 
mikrokredita, a što im mi, poslujući u organizacionom obliku 
kao mikrokreditna fondacija, nismo bili u mogućnosti ponuditi. 

Zbog toga smo donijeli odluku i krenuli u proces osnivanja mikrokreditnog društva, te krajem prošle godine i dobili 
dozvolu od Agencije za bankarstvo FBIH. Do sada su klijenti mogli koristiti kredite u iznosu do 10.000 KM, a osnivanjem 
društva mi omogućavamo klijentima iznose kredita do 50.000 KM. Klijenti će imati pristup veoma dobroj kreditnoj ponudi 
naročito segment pravnih lica i obrtnika. MI-BOSPO je ponosan na povjerenje i dobre odnose sa klijentima, poslovnim 
partnerima, zaposlenicima, i smatramo to ključnim faktorima uspjeha, vjerujemo da će ponuda društva biti korisna 
klijentima”, izjavio je Safet Husić, direktor mikrokreditne fondacije MI-BOSPO. Mikrokreditna fondacija MI-BOSPO je najbolja 
kreditna podrška ženama i sinonim je za pružanje najbolje usluge klijentima, ženama i muškarcima, već 28 godina. Osnivanjem 
Mikrokreditnog društva, MI-BOSPO nastavlja u istom smjeru, i time čini značajan poslovni poduhvat čime postaje konkurentniji 
na tržištu mikrokredita, a plasiranjem iznosa do 50.000 KM i rokom otplate do 84 mjeseca znatno unaprjeđuje kreditnu uslugu 
svojim klijentima koji imaju potraživanja za kreditima većih iznosa. Ovime se klijentima otvaraju mogućnosti za većim ulaganjima 
neophodnim za razvoj i uspjeh poslovnih djelatnosti, te drugih investicija koje se odnose na stambena ili druga ulaganja. Sjedište 
i poslovne prostorije društva su u Tuzli, a društvo MI-BOSPO će plasirati mikrokredite na području mreže MI-BOSPO ureda.

MI-BOSPO, inspirisan Vašim uspjehom!
D.K.

Zarada Sisecam Soda Lukavac 
premašila 100 miliona KM
Ukupni prihodi lani su narasli na preko 400 miliona maraka

Kompanija Sisecam Soda Lukavac (SSL) ostvarila je prošle neto 
dobit od 114 miliona KM. Ovo je prvi put da dobit kompanije 
pređe “magični” prag od sto miliona KM, izvještava BiznisInfo.
ba. Po zaradi je firma prošle godine bila na drugom mjestu u 
Federaciji BiH. Godinu ranije dobit je bila 97 miliona maraka, 
a prije toga svega 18 miliona maraka. Ukupni prihodi lani su 
narasli na 403 miliona maraka, dok su godinu ranije bili 344 
miliona,  a prije toga 206 miliona maraka. Ovo je najznačajnija 
turska investicija u BIH, ali je ujedno riječ o generalno jednom od 
najvećih globalnih investitora u Bosni i Hercegovini. Şişecam je 
u okviru svojih inozemnih ulaganja, koja su počela još 1990-ih, 
svoje prvo ulaganje u Bosni i Hercegovini ostvario kupovinom 

fabrike Soda Lukavac u procesu privatizacije 2006. godine. 
Kompanija konstantno ulaže u širenje kapaciteta u Lukavcu.

„Intenzivnim ulaganjem i odgovornim odnosom doveli smo 
ovu fabriku da bude jedna od najjačih fabrika ovog tipa u 
Evropi. Mi smo kao grupacija sretni i zadovoljni što imamo 
ovu fabriku u našoj porodici“, kazao je ranije Altuğ Şener, viši 
direktor proizvodnje za globalne kupce Sisecama.

• Kompanija osnovana po nalogu Atatürka
Inače, sama kompanija u Turskoj osnovana je 1935. godine od 
strane İşbank po direktivi Atatürka, osnivača i prvog predsjednika 
Republike Turske. Şişecam je danas jedno od najuspješnijih 
industrijskih preduzeća u Turskoj s korporativnom historijom 
koja traje više od 88 godina. Danas se Şişecam svrstava među 
najprestižnije svjetske proizvođače zahvaljujući svojoj izuzetnoj 
stručnosti i visoko konkurentnim operacijama.

Şişecam društvo je osnovana kako bi zadovoljila potrebe Turske 
za osnovnim staklenim proizvodima. Kao jedan od najsnažnijih 
industrijskih konglomerata u zemlji danas, Şişecam se također 
transformirao u globalnog igrača u svim ključnim područjima 
industrije stakla, kao i u poslovnim linijama sode i hroma.

Značajna aktivnost firme članice Komore...

API Riznica na konferenciji u Labinu
API Riznica iz Živinica učesnik na 4. Nacionalnoj konferenciji pčelarstva, apiterapije i 
apiturizma sa međunarodnim sudjelovanjem u Labinu

U Labinu/ Hrvatska održana je “4. Nacionalna konferencija pčelarstva, apiterapije i apiturizma sa međunarodnim sudjelovanjem” 
na kojoj je ravnopravno učestvovala i API Riznica pčelarstva Handalić iz Živinica.
Sa Asmirom Handalićem razgovarali smo o učešću na samoj konferenciji, ostvarenim kontaktima te kakve dojmove novi i o 
novim planovima API Riznice: „Učinjena nam je iznimna čast da na jednom od najprestižnih događaja za pčelarstvo u 
regionu, „ 4. Nacionalnoj konferenciji o pčelarstvu, apiterapiji i apiturizmu sa međunarodnim sudjelovanjem“ koja je 
održana ovog vikenda u dvorani  SC „Franko Mileta“ u Labinu, Hrvatska predstavimo rad naše Api Riznice“,  rekao naje na 
samom početku razgovora g-din Handalić, te nastavio…“Organizator ovog događaja bila je Pčelarska udruga Labin na čelu 
sa g.Darko Martinovićem, a suorganizator je Hrvatsko apiterapijsko društvo na čelu sa dr.gosp Gordanom Hegić i Grad 
Labin. Prepoznata je ideja kojom se rukovodimo u razvoju projekta Api Riznice u sklopu našeg PPG-a, te smo imali priliku 
da budemo jedan od izlagača na ovom važnom događaju.Ovo je bila  jedinstvena prilika da osim razmjene kontakata i 
novih poznanstava, na licu mjesta čujemo o pozitivnim iskustvima ali i problemima sa kojima su se susretale naše kolege 
iz regiona pri realizaciji svojih ideja. Pored toga što smo predstavili razvojni put Api Riznice od jednog standardnog 
pčelinjaka do mjesta na kome je već sada moguće realizovati projekte u sklopu Api turističke ponude našeg PPG-a, 
uspjeli smo i da predstavimo razvojni put naših proizvoda do kojih dolazimo kroz našu pčelarsku proizvodnju. Slobodno 
možemo reći da smo ostavili više nego pozitivan dojam i privukli pažnju učesnika i prisutnih medija predstavljanjem 
naših proizvoda u okviru nastajućeg brenda:
Korporativni pokloni:
– teglice sa okusom i ukusom
– slatka rezerva okusa i ukusa.

Ostvareni su kontakti sa predstavnicima turističke 
zajednice Istarske, a također i Karlovačke županije, 
gdje smo obostrano iskazali želju za izgradnju 
saradnje kroz organizovanje međudržavnih studijskih 
posjeta s ciljem razmjene iskustava i uzajamne pomoći 
u rješavanju problema koji pritiskaju pčelarstvo u obje 
države – dodao je Asmir Handalić, te  s obzirom da 
je Pčelarska udruga Labin na čelu sa g.Martinovićem 
uspjela da realizuje zavidan broj projekata Evropske 
Unije koji se odnose na pomoć i subvencioniranje u 
pčelarstvu, isti su ponudili svaki vid pomoći našim 
pčelarima vezano za njihova iskustva u realizaciji 
ovih projekata. Nakon realizovane konferencije 
zajedno sa domaćinima smo obišli i njihov Urbani 
(gradski) pčelinjak koji su uspjeli da realizuju uz 
podršku fondova Evropske Unije. Zahvaljujemo se 
organizatorima Pčelarskoj urduzi Labin na srdačnom 
prijemu, te se radujemo se nastavku saradnje, novim 
susretima i projektima u kojima će učestvovati i Api 
Riznica Handalić – rekao je Asmir Handalić vlasnik i 
pokretač API Riznice Handalić.

boljatuzla.ba

Ministarstvo obrazovanja, CEE i Caritas...

Okrugli sto: „Instalater fotonaponskih sistema“
Uskoro počinje obuka odraslih za montere fotonaponskih sistema, jedan je od zaključaka 
okruglog stola Centra za ekologiju i energiju Tuzla 

Centar za ekologiju i energiju Tuzla, partner Caritasa Švicarske i Ministarstva obrazovanja i nauke TK, organizirao je okrugli sto i 
obuku na temu: „Instalater fotonaponskih sistema“. Cilj okruglog stola je informiranje javnosti o novinama u obrazovnom sektoru 
vezanim za uvođenje novog zanimanja, kratke obuke za odrasle i uspostavljanje bolje saradnje između obrazovnih institucija i 
privrednog sektora.

“Prisustvovali smo okruglom stolu i svojesvrnoj obuci profesora za organizovanje stručne osposobljenosti za montere 
fotonaponskih sistema, besplatnoj obuci, koja će započeti za petnaestak dana  u JU Mješovita srednja građevinsko-
geodetska škola Tuzla”, rekao je Elmir Tukić, koordinator projektnih aktivnosti Ministarstva obrazovanja i nauke Tuzlanskog 
kantona. On se zahvalo projektnim partnerma, Centru za ekologiju i energiju Tuzla i Caritasu Švicarske.

“Mi smo svjesni činjenice da Bosna i Hercegovina je u ranoj fazi uvođenja čistih energija u oblastima koji se odnose 
na zelenu agendu. Temelj ili osnov zelene energije je jeste elektrifikacija raznih sektora privrede i života, te proizvodnja 
električne energije iz izvora koji ne emituju ugljen dioksid. Sama proizvodnja energije ne pridonosi pogoršanju klimatske 
krize s kojom se suočava čovječanstvo. Svjedoci smo da su zaustavljeni procesi izgradnje velikih energetskih postrojenja 
koji se temelji na fosilnim gorivima. Znamo da je upitna izgradnja termoelektrana i ona će vjerovatno biti zaustavljena 
u budućnosti. Na koji način ćemo mi nadoknaditi te potrebe za energijom koje nas čekaju, uglavnom iz hidro, vjetro 
i elektro izvora. Za elektro imamo najveći potencijal i svjedoci smo rasta. Sada su se otvorili zakonske mogućnosti 
instaliranja solarnih panela kako privrednicima tako i privatnim domaćinstvima. Ono što nam nedostaje nedostaje jeste 
stručni kadar. U Tuzlanskom kantonu smo zadovoljni saradnjom sa institucijama. Nadam se nastavku saradnje. Tuzlanski 
kanton je prvi prepoznao potrebu za uvođenjem novog zanimanja. tako da su maksimalno pristupili realizaciji svih onih 
predradnji koje su dovele do toga da imamo mogućnost da ove školske godine upišemo prvu generaciju učenika u novo 
zanimanje instalater solarnih sistema u Elektrotehničkoj školi u Tuzli. A isto je tako, da bismo pokrili tu prazninu do 
izlaska prvih generacija, mi ćemo paralelno raditi na obrazovanju odraslih i nezaposlenih ljudi kako bi zadovoljile potrebe 
privatnog sektora u Tuzlanskom kantonu”, rekao je Fuad Imamović, project menadžer Švicarskog Caritasa.

O značaju projekta za Elektrotehničku školu u Tuzli govorila je Admira Uzunić, direktorica škole. „Značaj projekta za 
Elektrotehničku školu ogleda se u tome, da ako pogledamo da je energetska tranzicija prelaska sa fosilnih goriva na 
obnovljive izvore energije, proces koji se odvija u svijetu. Način na koji je nas Švicarski Caritas Bosne i Hercegovine 
involvirao u ovaj projekat govori o ozbiljnosti samog projekta. Elektrotehnička škola iz Tuzle je prepoznata kao odgovoran 
partner koji sa stručnim obrazovnim kadrom treba da iznese ove aktivnosti. Ja bih ovde navela da mi radimo u dva 
smjera. Prvi se tiče ovog obrazovnog dijela. Mi uvodimo novi smjer od ove školske godine –  instalater fotonaponskih 
sistema-elektroničar, gdje će se kroz formalni vid obrazovanja omogućiti našim učenicima stručnu osposobljenost za 
instaliranje, odnosno montiranje solarnih panela. Ova obuka profesorima puno znači pogotovo što se govori o stručnom 
obrazovanom kadru, ali je dodatna edukacija urađena u saradnji sa Centrom za ekologiju i energiju Tuzla i sa prijateljskom 
školom Polybau iz Švicarske. I ovaj drugi proces vezan je za instalaciju solarnih panela, odnosno postavljanje solarne 
elektrane na objektu škole, na čemu smo ponosi i još se jednom zahvaljujemo našim partnerima iz švicarskog Caritasa“, 
istakla je direktorica Uzunić.

O planovima i zadacima Građevinsko-geodetske škole iz Tuzle nas je upoznao direktor Kadrija Ibišević. Zadatak naše je da 
pripremi prostorije i da izvršimo završnu obuku za na stavnike kako bi u narednom periodu vršili obuku polaznika. Obuku polaznika 
djelimično rješavanje pitanja nezaposlenih lica, jer ćemo imati obučene ljude za instaliranje I spajajne fotonaponskih Sistema koja 
su potrebna tržištu rada. Mi imamo pilot projekat i u narednih deset dana počinje ta prva obuka za 10 do 15 polaznika, koji bi 
trebali da kažemo uspješno prođu taj proces obuke” – kazao je direktor Ibišević. Okruglom stolu su prisustvovali i predstavnici 
Pedagoškog zavoda TK, Službe za zapošljavanje TK, predstavnici škole i privrednih subjekata.

Ured za informisanje 
Vlade Tuzlanskog kantona

Novosti iz vlade...

Vlada Tuzlanskog kantona će podržati 
razvojno – investicijski projekat u Banovićima
Značajna investicija domaćeg investitora – Transformacija iz isključivo rudarskog kraja – U 
prvoj fazi do kraja godine 100 radnika

Pripreme za otvaranje novog proizvodnog pogona kompanije 
Alma Ras u Banovićima bile su povod za sastanak premijer 
Tuzlanskog kantona sa načelnikom Općine Banovići Begom 
Gutićem i predstavnicima ove domaće tekstilne kompanije 
predvođenim direktorom i predsjednikom Uprave  Rasimom 
Memagićem. Kako je već ranije najavljeno, plan kompanije 
Alma Ras je da u ovoj godini investiraju u opremanje novog 
pogona, u jednoj od industrijskih hala u iz ranijeg perioda u 
Banovićama, a u kojem će posao dobiti oko 100 osoba. „Ovaj 
poslovni poduhvat pokazuje spremnost lokalne vlasti u 
Banovićima za uvođenje raznovrsnih proizvodnih pogona, 
te transformaciju iz isključivo rudarskog kraja, u područje 
u kojem rudarstvo jeste dominantna privredna djelatnost, 
ali u kojem ima i prostora i znanja za druge privredne 
grane“, istaknuo je načelnik Općine Banovići Bego Gutić.

Alma Ras je za novi pogon u Banovićima kupila zemljište, 
pribavljene su sve potrebne dozvole, a Općina Banovići već 
je pokazala dobru volju i spremnost da pruži ruku partnerstva. 
Na sastanku su premijer Halilagić i ministar privrede Edin 
Duraković izrazili i spremnost Vlade TK da podrži ovaj projekat.

„Ovaj i ovakvi projekti imaju višestruki značaj. S jedne 
strane radi se o značajnoj investiciji domaćeg investitora 
koji raste zajedno sa tom investicijom i mi tome želimo 
pomoći. S druge strane radi se o značajnom doprinosu 
raznovrsnosti privrede u Banovićima, a sa treće strane ova 
privredna grana, mislim na tekstilnu industriju, po običaju 
zapošljava pretežno žensku radnu snagu za razliku od 
rudarstva koje, s druge strane zapošljava dominantno 
muškarce. Tu vidimo i određenu kompatibilnost, odnosno 
popunjavanje praznine koja je u prethodnom periodu 
postojala. Imajući u vidu sve navedeno, mnogo je 
razloga zbog kojih će Vlada Tuzlanskog kantona podržati 
zajedničku viziju načelnika Gutića i gospodina Memagića“, 
kazao je premijer Halilagić.

„Razlozi što smo odabrali Banoviće su dobra logistička 
pozicija, Olovo nije daleko, a u saradnji sa načelnikom 
Gutićem pronašli smo i zadovoljavajući objekat. U 

narednom periodu slijedi nam uređenje i priprema objekta 
za proizvodnju, te u ovoj prvoj fazi očekujemo da krajem 
godine uposlimo stotinjak radnika, sa mogućnosšću 
kasnijeg proširenja u narednim fazama“, kazao je direktor 
Memagić dodajući da se na realizaciji ovog projekta radi već 
dvije godine, što također govori o ozbiljnosti investicije.

Premijer Halilagić i ministar Duraković su, nakon što su im 
prezentirane potrebe i planovi, goste upoznali sa programima 
podrške Vlade, te istaknuli da su za sva otvorena pitanja, 
eventualne nejasnoće ili neke naknadne potrebe vrata Vlade 
Tuzlanskog kantona uvijek otvorena. 

Uz gospodina Memagića, sastanku je prisustvovao i direktor 
općeg sektora u kompaniji Alma Ras Rešad Behlulović.

Odjeljenje za informisanje
Vlade Tuzlanskog kantona

Premijer Zeničko-dobojskog kantona Nezir Pivić i predsjednica Privredne komore ovog kantona Dijana Babić potpisali su 
memorandum o saradnji kojim je osiguran kontinuitet saradnje u narednom periodu.

Privredna komora značajan je partner Zeničko-dobojskog kantona, a saradnja se ogleda prevashodno u saradnji s Ministarstvom 
za rad, socijalnu politiku i izbjeglice, Ministarstvom za privredu i Ministarstvom za obrazovanje, nauku, kulturu i sport.

„Fokus Vlade ZDK-a je na razvoju privrede, poboljšanju poslovnog okruženja s ciljem privlačenja investicija te jačanju 
konkurentosti malih i srednjih preduzeća. Vjerujem da će potpisani memorandum poslati dodatni signal međunarodnim 
finansijerima i donatorima da smo dobri i pouzdani partneri te da će podržati naše zajedničke projekte važne za privredu, 
poslovno okruženje i investicije“, rekao je premijer Pivić.

Dijana Babić  predsjednica Privredne komore ZDK rekla je da memorandum predstavlja zvaničnu potvrdu opredjeljenosti dvije 
strane da jačaju tradicionalno dobru saradnju u osam prioritetnih oblasti značajnih za poslovnih ambijent i cjelokupno društvo, 
ali i ostanak mladih.

„Predviđena je saradnja na koordinaciji aktivnosti 
kod donošenja zakonodavnog okvira, zajedničkim 
projektima, naročito projektima finansiranim iz 
EU fondova, saradnja u oblasti srednjeg stručnog 
obrazovanja i obrazovanja odraslih, aktivnim 
mjerama zapošljavanja, nastupa na sajmovima, 
saradnja s dijasporom i privlačenju investicija iz 
dijaspore“, rekla je Babić.

Potpisivanju memoranduma prisustvovao je ministar 
za privredu Samir Šibonjić, kao i članovi Upravnog 
odbora Privredne komore kojeg čine predstavnici 
vodećih kompanija u ovom kantonu. Ministar Šibonjić 
je naglasio posvećenost unapređenju poslovnog 
ambijenta u svim gradovima i općinama, posebno 
kroz uređenje poslovnih zona, kojih ima ukupno 22, a 
za što je ove godine u budžetu resornog ministarstva 
predviđeno 4 miliona KM. Istakao je da u kantonu 
trenutno aktivno devet ugovora o dodjeli koncesije 
za istraživanje i eksploataciju mineralnih resursa te 
da je politika Ministarstva za privredu da prioritet 
kod osiguranja sirovina imaju kompanije iz Zeničko-
dobojskog kantona.

D.K.

Memorandum o saradnji Vlade ZDK i PKZDK...

Osiguran kontinuitet saradnje
Saradnja u oblasti srednjeg stručnog obrazovanja i obrazovanja odraslih aktivnim 
mjerama zapošljavanja, nastupa na sajmovima 

U Tuzlanskom kantonu, prema evidencijama na dan 31.12.2023. 
godine , poslovalo je 10.415 pravnih lica, 6.335 dijelova pravnih lica 
i 11.393 fizičke osobe (obrti). Najviše i pravnih i fizičkih lica posluje u 
oblasti trgovine i uslužnog sektora, a slijedi prerađivačka industrija 
sa nešto više od 3.000 pravnih i fizičkih lica.  
Prema podacima za period januar - decembar 2023. godine, došlo 
je do pada obima industrijske proizvodnje u Tuzlanskom kantonu 
za 3,2% u odnosu na  2022. godinu. Rast industrijske proizvodnje 
je ostvaren u kategorijama intermedijarnih proizvoda 4,1% i 
trajnih proizvoda za široku potrošnju 40,9% dok je došlo do pada 
proizvodnje energije 13,5%, netrajnih proizvoda za široku potrošnju 
6,1% i kapitalnih proizvoda 0,7%. 

Industrijska proizvodnja  I-XII 2023/ I-XII 2022 (%)

Ukupni izvoz iz Tuzlanskog kantona u 2023. godini  iznosio je 
2.588,9 miliona KM što je za 5,3% manje u odnosu na nominalnu 
vrijednost izvoza u  2022. godini. U istom periodu ostvaren je 
uvoz u vrijednosti od 2.863,3 miliona KM, što je pad nominalne 
vrijednosti uvoza od 6,1% u odnosu na isti period prošle godine. 
Ostvaren je vanjskotrgovinski deficit od 274,4 miliona KM, a 
pokrivenost uvoza izvozom je 90,4%. Najveći izvoz je u hemijskoj i 
metaloprerađivačkoj industriji, a najvažniji vanjskotrgovinsi partneri 
su Austrija i Njemačka. 

I-XII 2023 Izvoz (000) KM Uvoz (000) KM

Hrana i piće 66.976 238.415

Industrijski materijali 1.143.082 1.150.171

Goriva i maziva 293.647 435.740

Kapitalni proizvodi 458.634 505.429

Transportna sredstva i dijelovi 173.303 182.536

Proizvodi za široku potrošnju 453.232 350.908

Izvoz i uvoz prema BEC I-XII 2023.

Prema podacima koje objavljuje Porezna uprava Federacije BiH, u 
2023. godine, u Tuzlanskom kantonu je naplaćeno javnih prihoda u 
iznosu od 1.258.890.104 KM što je 14%  više u odnosu na  2022. 
godinu. Sa ovim iznosom naplate, Tuzlanski kanton je drugi u 
učešću u ukupnoj naplati javnih prihoda u Federaciji BiH, odmah 
nakon Kantona Sarajevo, sa učešćem od 17,14%. 

Prema podacima Porezne uprave Federacije BiH u Tuzlanskom 
kantonu, po prebivalištu zaposlenika, bilo 103.809 zaposlenih.  
Na evidenciji JU Služba za zapošljavanje TK, na kraju decembra 
2023. godine evidentirane su 64.460 nezaposlenih osoba, od čega 
je 65% stručnih i 35% nestručnih. U ukupnom broju nezaposlenih 
je 41.403 žene. 

Decembar 2023 Zaposlenost Nezaposlenost

UKUPNO 103.809 64.460

Banovići 6.171 3.487

Čelić 1.302 2.038

Doboj-Istok 2.667 1.686

Gračanica 10.881 6.633

Gradačac 9.313 5.655

Kalesija 5.674 5.604

Kladanj 2.059 1.795

Lukavac 10.953 6.565

Sapna 758 1.779

Srebrenik 8.306 6.134

Teočak 663 1.168

Tuzla 32.006 12.915

Živinice 13.056 9.029

Prosječna neto plata u Tuzlanskom kantonu u decembru 2023. 
je iznosla 1.180 KM što je ispod prosjeka Federacije BiH. U 
odnosu na kantonalni prosjek iz 2022. godine, neto plaća je veća 
za 15,5%. Najviše prosječne neto plate su u sektoru proizvodnje 
i snabdijevanja el.energijom (2.030 KM), dok su najniže prosječne 
neto plate u ugostiteljstvu i hotelijerstvu (829 KM).

Djelatnost
Tuzlanski kanton

Neto plaća 
(XII 23)

XII 23/ 2022
%

A Poljoprivreda, šumarstvo i ribolov 1.020 13,1

B Vađenje ruda i kamena 1.431 15,5

C Prerađivačka industrija 972 15,3

D Proizvodnja i snabdijevanje el.en., plinom 2.030 12,3

E
Snabdijevanje vodom i uklanjanje otpadnih 
voda

1.178 18,4

F Građevinarstvo 911 19,7

G Trgovina na veliko i malo 930 18,6

H Prevoz, skladištenje i komunikacije 906 16,5

I Hotelijerstvo i ugostiteljstvo 829 21,4

J Informacije i komunikacije 1.982 18,6

K Finansijske djelatnosti 1.728 21,3

L Poslovanje nekretninama 983 7,0

M Stručne, naučne i tehničke djelatnosti 1.168 3,1

N
Administrativne i pomoćne uslužne djelat-
nosti

1.018 16,2

O Javna uprava i odbrana 1.649 13,1

P Obrazovanje 1.102 15,3

Q Zdravstvena socijalna zaštita 1.721 12,3

R Umjetnost, zabava i rekreacija 1.164 26,9

S Ostale uslužne djelatnosti 1.212 12,4

U Tuzlanskom kantonu je u 2023. godini došlo do rasta dolaska 
turista od 16,3% sa rastom broja noćenja za 10,5%. Evidentirano 
je ukupno 59.626 dolazaka sa 102.514 ostvarenih noćenja. Najviše 
turističkih dolazaka i noćenja su ostvarili gosti iz Hrvatske (4.587 
dolazaka; 7.377 noćenja), Srbije (3.668 dolazaka, 5.496 noćenja) i 
Njemačke (2.969 dolazaka, 6.070 noćenja). Skoro sva evidentirana 
noćenja i domaćih i stranih turista su ostvarena u hotelskim i sličnim 
smještajima.

STRUČNA SLUŽBA KOMORE

PRIVREDNA KRETANJA U TUZLANSKOM KANTONU ZA 2023. GODINU

KANTONALNA PRIVREDNA KOMORA TUZLA
KOMORSKI INFORMATOR

Led display na zgradi Komore...

NOVA USLUGA ČLANICAMA I FIRMAMA U TK

Poštovani, Led digitalno oglašavanje, u poređenju s tradicionalnim medijima oglašavanja, poput billboarda, čijeg se sadržaja jedva sjeti 
manji od 40 posto gledatelja, u zadnje vrijeme ima velike prednosti. Osim mogućnosti višestukog reklamiranja jednog oglašivača na 
istom mediju, dokazano je da su pokretne reklamne poruke daleko više privlačnije nego stattične reklame. Obavještavamo vas da je 
Kantonalna privredna komora Tuzla u prilici ponuditi vam oglašavanje na našem led displayu po povoljnim uslovima.

POSTANITE PARTNER KANTONALNE PRIVREDNE KOMORE TUZLA!!!
OGLASITE SE NA NAŠEM LED DISPLAY PROSTORU!!!

ISKORISTITI IZUZETNO POVOLJNE GODIŠNJE I ŠESTOMJESEČNE PONUDE!!!
POSEBNE POGODNOSTI ZA FIRME ČLANICE KOMORE!!!

Kantonalna privredna komora Tuzla
Kontak osoba: Dino Kalesić

mob: 061/164-311
tel: 035/369-562

mail: dino@kpktz.ba
POSJETITE NAS! DOĐITE DA SE DOGOVORIMO!!!

IZNAJMLJIVANJE KANCELARIJSKOG PROSTORA U KOMORI
Kantonalna privredna komora Tuzla objavljulje izdavanje kancelarijskog prostora. Riječ je o tri kancelarije površine po 14 metara 
kvadratnih, na drugom spratu zgrade Komore, Trg slobode bb. Više informacija u Komori ili na telefon sa broja: 035/369-550 ili 

putem maila almir@kpktz.ba, kontakt osoba Almir Mešić.

